
NKB. No. 194 “YESUS KO KALOKU LENAS” 

 

  Yesus Ko Kaloku Lenas, nimento’ tu nateku, 

  Mahperentakauré-uré, totoz pahéré’anku. 

 

   Refr.Yesus Ko Kaloku Lenas,  pahéré-éré’anku 

  witu susa ka’pa senang, Yesus Kaloku Lenas. 

Totoz I mawutu-wutul, melep witu ‘nzano-Na, 

Ung genangku ‘kan katantu, taan rinembet-Mu mé. Refr. 

 Zéi'kan s'tou si éré'anku, ta’n Si Empung Yesusku, 

    Un ipahloo-loozku, rara'téan-Nu lenas. Refr. 

 

 

NKB. No. 72   “NGARAN YESUS TALINGANNU” 

 

   Ngaran Yesus talingan-Nu karerenteng ka’yahan 

   Ngaran Yesus mapata’u kalawizan né tou 

   Talingan un tatawah-Na tezamo a léwo’mu 

   Péléng sé ma’éman Sia tinerungan lengen-Na 

 Refr.  Yesus Ko Si Sena’ rondoz, Wongké-Numé natéku  

   Rumagés rara’téan-Na wo lumooz ngaran-Na 

   Ngaran Yesus Sena' wangun wana ‘mpéléng wanua, 

   ‘Tu sena' raraatéan, malenas ‘ngginenangmu, 

   U ngaran-Na é mahwoho péléng ang kasusaan, 

  Sena' raraatéan-Na, limélé' a singkéla'. Refr 

 

NKB. No. 15  “TOU-TOUAN LAKEZ PENGALIEN”  

  Tou-touan lakez pengalin wo totoz wutezan 

  Rorak uman witi Kalvari, S’Yesus ‘tu rétému 

   Réfr. Rorak uman witi Kalvari, Kalvari, Kalvari 

   Rorak uman witi Kalvari, S’Yesus ‘tu rétému 

NKB. No. 184 “KO ANUKU KAURÉ-URÉ” 

    Ko anuku kauré-uré,  nyesaan ung genangku, 

    ‘Kazou’ m’pahlampanganku, paaz ‘man karia-Mu, 

    Lumelez  wia Ni Ko, lumelez  wia Ni Ko, 

    ‘Kazou’ m’pahlampanganku, paaz ‘man karia-Mu. 

    I wali-Mu la lumewet, pasong makaindé'en, 

    ‘Ti pepenet kaenaan, wo muntep karia-Mu, 

    Lumelez  wia Ni Ko, lumelez  wia Ni Ko, 

    ‘Ti pepenet kaenaan, wo muntep karia-Mu. 

 

NKB. No. 3  “ LUMOOZ SI EMPUNG” 

  Lumooz Si Empung Si Wangko’ Lenas, 

  Pahpaan rara'téan-Na ‘ngkahyaan, 

  Mei wehe-NameSi Oki'-Na  Lenas, 

  niménét sé tou pinakawaer-Na. 
 

    Refr. Loozen, ngaran-Na, Wangunen kahyaan,  

     kumantar, kumantar, talingan Nuwu'-Na, 

    penéron Si Empung wia S'Oki'-Na, 

    loozen Si Empung ‘tu rara'téan-Na. 

               Zéi'kan s'kaakazan rara'téan-Na, 
   

  Wutamo 'natéku ngaran Oki'-Na, 

  Wo zéi'mo ikakua ung kaena'an, 

  Nimilek Si Yesus 'ti kasendukan. Refr. 

 

 

NKB. No. 133   RUMAGÉS WIA SI EMPUNG 
 

  1. Raragés wia Si Empung wana an tatamber-Mu, 

    Rarargés wana ampéléng, lekep rara'téan-Nu, 

    Raragés  ‘tu ‘mpaayangen, zozo' kai roros man, 

    Raragés  ‘tu’mpalé'osan, wo sé kakariaku. 

  2. Raragés pahpa’n am wunga, totoz wangun mileka, 

   Raragés pahpa’n ninahak, wo u sena' ni endo, 

   Raragés  susa wo sénang, mei peméhé-méhé-Mu, 

   Un tutuzu'-Mu mahsulu' wana ‘mpahké'anganku. 

  3. Raragés t’pahtuarian, wuta raraatean, 

    Raragés tu m’pahesaan, n’meheme kasigaan, 

    Raragés ungkaaruien, sa kai wendu rawoi, 

    Méré'man wia Si Empung, akazkauré-uré. 

Sanksi Pelangaran Pasal 44: 

Undang-Undang Nomor 12 Tahun 1977 tentang perubahan 

Atas Undang-Undang Nomar 6 Tahun 1982 tentang HAK 

CIPTA sebagaimana telah diubah dengan Undang-Undang 

Nomor 7 Tahun 1987: 

Barang siapa dengan sengaja dan tanpa hak mengu-

mumkan atau memperbanyak suatu ciptaan atau mem-

beri izin untuk itu, dipidana dengan penjara paling lama 

7 (tujuh) Tahun dan/atau denda paling banyak Rp. 

100.000.000. (seratus juta rupiah) 

Barang siapa dengan sengaja menyiarkan, memamer-

kan,mengedarkan,atau menjual kepada umumsuatu 

ciptaan atau barang hasil pelanggaran Hak Cipta se-

bagaimana dimaksud dalam ayat (1), dipidana dengan 

pidana  penjara paling lama 5 (lima) tahun dan/atau 

denda paling banyak Rp. 50.000.000.- (lima puluh juta 

rupiah) 

  Refr. Ko Kaloku kaure-ure,  pahéré-éré’anku 

  witu ‘mpa'it wo ‘ntariis, Yesus Kaloku Le’os. 

U re’o ku lamazei’, melep witu ‘nzano-Mu, 

Niaku i mahzua genang, taan rinembet-Mu ma. Refr. 

Zéi'kan s'toro éré'anku, meheme rara’tean, 

Esaman u niere’anku, le’os N’Yesus Timubus. Refr. 
 

 

NKB. No. 71  “KAWANGUN U NGARAN KENU” 
     

    Kawangun u ngaran kenu ambut in talingaen 

    Totoz leloenku kumantar aku malenasa 

     Refr. Si iraraaté, Yesus Si Empungku 

     Si raraatéku, iwaér lé’os-Na 

    Mé iuntep witu ngaran-Na, mahlé'o-lé'osan,   

    Niampungan-Na singkéla'ku, wino'as ‘nzaha'-Na. 
 

U NUWU’-MU SENA’   
 

   Nuwu’-Mue  Sena’ witu ‘na’éku 

   Wo tanua  sulu’t’pahlampanganku 

    Ref. Nuwu’ Ni Empung, Nuwu’Ni Empung, 

     Mahsena’ ‘tu ‘na’éku 

    Nuwu’Ni Empung, Nuwu’Ni Empung, 

   Sena’ tu lalanku. 
 

KJ. No. 288  “MÉIÉ LUMOOZ SI KOLANO” 
  

  Kita lumooz si Empung, iwehela raragesmu, 

  Peleng ung katou-touannuu, pinaka waer-Nala, 

  Loozenta, loozenta, S’Mahperenta ‘ngkahyaan. 
     

    Lumooz rara'téan-Na, péléng sé tou léwo'an, 

    Akaz ing kaure-ure,le’os genang wo ezen, 

    Loozenta, loozenta, witu rara'téan-Na 

  Si Ama' rumaraaté, kata'uan-Na séi kita, 

  Kelungan rara’tean-Na,  wana angkaléwo'an, 

  Loozenta, loozenta, totozwangko’  lé'os-Na. 
 

    Kita tanu ‘man um wunga, ‘tu ‘norasna weleso, 

    Taan Sia Mahperenta, totoz ente-ente’man 

    Loozenta, loozenta, lekep rara'téan-Na. 

  Méié mongkot t'sinaru-Na, péléng sé tou lenas, 

  S'endo wo si loloho'en, kumiit i  mongkot la, 

  Loozenta, loozenta, kamang rara'téan-Na. 

NKB. No.17  “KAWANGKO’ RARA'TÉAN-NA” 
 

Kawangko’ rara'téan-Na, zéi'kan siapa s’kasuatna 

U léwo' linéle’-Nala, sinawel ‘ngkalé’osan-Na 

Pahpaan rara'téan-Na méiwéhéSi Oki’-Na 

Penéron-Na  seméikaliong wo niampungan-Na 

Refr. Kawangko’ rara’téan-Na zéi’kan s’kasuatna 

Kauré-uréém wangunman 

Pahsigi’en né tou-Na 

 

KJ. No. 49 (ay. 1,2)  “NUWU’ LÉ’OS NI EMPUNG” 
     

    Nuwu’ lé’os Ni Empung makaz penpen ka’yahan 

    Péléng tumalingama wo lé’os ntou-touannu 

 

KJ. No. 242:1,4 “KAPAAZ N’YESUS NIAKU” 
  

 Kapaaz N’Yesus  ni aku, e sumena-sena', 

 Wisa uman angéanku, gena-genangenku. 

 Refr.  Sumena', sumena',  

  n'itu ‘ngkapaaz Ni Yesus, 

  Sumena', sumena', Niaku sumena-sena’. 

 Aku ém paaz sumena', maayang karia-Na, 

 Makaz witi kasendukan, ena' karia-Na. Refr.  

 

KJ. No. 403  “TANU KAREPET UN UZAN” 

    Tanu karepet u nuzan,ung kamang meitaaz-Mu, 

    Ena’ tanu t'kasendukan, i penambé-nambér-Mu, 

  Refr. Kamang-Mu lakez, um pemandungen né tou, 

               Kamang wangko’ Méiwéhé -Mu,  

 I rangké-rangkétome mé. 

  Kamang lakez iwéhé-Mu,  wo kai ma ena’mé, 

  Witi kentur wo pasongna, ritaktak talingané. Refr. 

    Kamang lakez iwéhé-Mu, Kai tumawah Niko, 

    Wéhémé lake-lakezen wo lekep u nuwu'-Mu. 

 Refr. Kamang lakez i wéhé-Mu, am pa'ento'en nai, 

   Winukamo nate nai, Yesus Ko muntepomé. Refr. 

 

NKB. No. 194 “YESUS KO EMPUNG KU” 
 

  Yesus Ko Empung ku, Si witu unateku, 

  Mahkawasakauré-uré, totoz pahsigi’enku. 

KATA PENGANTAR 
 
 

 Terpujilah Tuhan Allah dalam Yesus Kristus, karena tuntunan dan berkat-
berkat-Nya sehingga Gereja Masehi Injili di Minahasa (GMIM) dimampukan 
untuk menjawab tugas panggilan-Nya untuk beribadah, bersaksi dan  melayani. 
Demikianpun berbagai program yang dilaksanakan di berbagai aras jemaat, 
wilayah dan sinode. 
 Salah satu program pelayanan berkaitan dengan peningkatan iman  jemaat 
melalui persekutuan ibadah-ibadah minggu adalah dengan tersedianya tata 
ibadah yang variatif bukan saja bentuknya, tetapi juga dengan bahasa yang 
dipakai dapat sesuai dengan lokasi pengguna bahasa etnik yang ada di tanah 
Minahasa seperti  Tontemboan, Tombulu, Tonsea, Tonsawang,  Pasan, Toulour 
dan Bantik, termasuk juga dengan  bahasa Sanger. Bahkan pun tersedia juga 
dalam bahasa yang umum digunakan dalam percakapan sehari-hari, yaitu    
bahasa Manado. Sedangkan tata ibadah etnik Ponosakan belum dapat dil-
aksanakan karena warga GMIM yang menguasai dan menggunakan bahasa ini 
hampir tidak ada lagi. 
 Tata ibadah etnik bentuk I – IV merupakan terjemahan dari tata ibadah 
minggu bentuk I - IV sebagaimana yang ada dalam buku tata ibadah GMIM. 
Upaya ini dikerjakan oleh para penerjemah yang berasal dari tim kerja dan   
anggota-anggota jemaat dari suku tersebut, dan bahkan telah diuji cobakan di 
jemaat-jemaat pengguna bahasa etnik tersebut pada tahun 2016. Semua ini 
dilakukan dalam  koordinasi BPMS GMIM melalui bidang APP (Ajaran,          
Pembinaan dan Penggembalaan) dengan Pusat Penerjemahan Alkitab           
Tomohon,  yang merupakan pelaksana teknis hasil kerja sama GMIM dengan   
Wycliffe Global Alliance. 
 Pencetakan Tata ibadah etnik ini dalam jumlah terbatas, mengingat pence-
takan awal ini masih merupakan “Edisi Uji Coba”, dengan maksud masih ter-
buka terhadap koreksi dan tambahan-tambahan untuk kemudian dapat dicetak 
kembali demi menjawab kebutuhan peribadatan guna terwujudnya kualitas 
beriman dan berkarya dalam hidup sehari-hari setiap warga gereja. Oleh sebab 
itu masukkan dan saran dari berbagai pihak pengguna tata ibadah etnik ini san-
gat diharapkan untuk pencetakan selanjutnya. 
 Pada akhirnya tak lupa kami ucapkan terima kasih kepada semua pihak 
yang telah membantu sehingga buku Tata Ibadah ini dapat terselesaikan        
dengan baik, Tuhan Memberkati kita sekalian. Amin 
 

Tomohon,  September 2017 
BADAN PEKERJA MAJELIS SINODE 

GEREJA MASEHI INJILI di MINAHASA 
 

Ketua                  Sekretaris 
 

Pdt. Dr. Henny W.B. Sumakul, Th.M          Pdt. Dr. Hendry C.M. Runtuwene, S.Th, M.Si 

TUTU’TUL PAHPENGALÉAN DUMINGGU                           

KATARÉ 

 

 

 
 

MIMEK U RARAGESAN 
 

Tatawah i mahpengaléi: (Penatua/ syamas) 
 

 

        Mahpaa-paazla wia si Mahpiara, é ni kamu péléng im wia 

  ung kaayahan! 

   Mengaléila wia si Opo Empung karia u mahpaa-paaz, 

  Méyémo wia ni sia karia ang kakantaren makapaazen!  

   Kata'uan nioula, i si Mahpiara é si Opo Empung;  

   Ni Siamo si nimangun wo makaanu ni kita,  

   Tou-Na wo domba pahtéizan-Na  

   Muntepé karia ang kakantaren kumiité u léléngko’an-Na, 

  Witu u lesaz-Na karia a lolooz,   

   Kumuala u makase wia ni Sia wo loozenla u ngaran-Na!   

   Pahpaan Si Mahpiara é lé'os,  

   U raraatéan-Na én akaz ing kauré-uré, Wo Ni sia én   

  zéi’kan maliuz un taaz-Na  akaz im pahpuyunan.   

  (Mazmur 100) 
  

  Méyémo rumendaié wo popoentamou raragésanta wo 

  kumantar ung kakantaren : 

 

POPOAN (rumendai)   
 

P  : Un tutulungan wia ni kita ém witu u ngaran   

  Ni Opo Empung, si nimangun u langit wo un tana',  

  si mamakaz ing kauré-uré én totoz ezen wo zéi'kan   

  timula'u am pinaayang u lengen-Na.  
 

J    :  Amin 

 

SIGI’  
 

P   : Kamang raraatéan wo u mahlé'o-lé'osan wia Si Opo 

Empung Ama’ ta, wo wia Si Yesus Kristus é menaté-natér 

se katuari. 
 

J       :  Amin 

KJ. No. 363 “WIA S’YESUS IWÉHÉKU” 
 

     Wia S’Yesus iyayoku, peleng katou-touanku  

    Naté wo'mpahwangunenku, wo an tempo anu-Na 

    Wia S'Yesus uman péléng, aku tinerungan-Na 

    Wia S'Yesus uman péléng,aku tinerungan-Na 

     Mileka wia si Yesus, itezaku lewo’anku 

     Sia si makaaruien,Sia si loozenku, 

     Peleng uman wia si Yesus, Sia si loozenku, 

     Peleng uman wia si Yesus, Sia si loozenku. 

 

Witu liniklik a rimbengbeng 
 

 1. Witu liniklik a rimbengbeng, Aku méyé Empung Yesus, 

  Muntep tu ‘ntampa kasenaan, Aku méyé Yesus, 

  Witu ngka wutez kasusaan, aku nmaenté’ sena’ lé’os, 

  Wo asingkéla’ un touku, zéi’ené Yesus.   
  

  2. Zozo’ aku séro'an uman, aku méyé Empung Yesus, 

   Muntep tu sena’ wangunokan, aku méyé Yesus. 

   Witu ‘n ampuhan erutokan, i wali-Mu tu ngkaena'an, 

   Mei tula’u ku u naret ku, wo lumelez Ni ko. 

 

Maréwoké péléng tu sinaru-Na 
 

   1.  Maréwoké péléng tu sinaru-Na, 

        Lumooz Ni Sia Si lé’os uman, 

        Mazéi’ ma am wutez pengalinta, 

        Sawelenomé ung kaenaan.  
 

   2. Sigi’en ngaran-Na wo genangenla, 

    Péléng  angkalé'osan winangun-Na  

    Kumuala makasé wia Ni Sia, 

    Pahpaan rara’téan-Na nikita. 

 

KJ no 25. OPO' EMPUNG TU SENA'MU 
             do = es     4 ketuk                 
 

              Opo Empung, tu sena’-Mu kailekan a singkéla’, 

              Kai kenu in tou uman, wuta ‘ngkasumala’an 
     

    Sawitu mo sinaru-Mu, zéi’ siapa méikawuni, 

              Péléng uman, kailekan-Nu, pakasa a simala’. 

KAKANTAREN 

 

 

KJ. No. 15:1,2  “MARÉWOK PAKASA 'TU SINARU-NA” 
 

    Maréwok pakasa ‘tu sinaru-Na,   

     lumooz Ni Sia si lé'os  uman 

    Akazanla a mahléwo-léwo'an,   

     sawelan am pahlé'o-lé'osan 

 

KJ. No. 5 (ay. 1&3) “OPO EMPUNG NGARAN-NU” 

  Opo Empung ngaran-Nu, loozen woiwoka' nai 

  Peleng wia ngkaayahan, me lumelez wia Niko, 

  Wo lumooz ngaran-Nu, witu ngka wangko’an-Nu-Mu 

                  Empung wangko' wo lenas, wuta u rara'téan, 

                   Oki'-Na timubusla, méyé marui totoz rondoz, 

                   Peleng me tumalinga, kaulitan nuwu'-Na. 

 
 

AMA’ WITI SORGA TI TAMPA LENAS 
 

  Ama’ witi sorga ti tampa lenas, tembon ndo’tu’me  

  kai wuta sumala’ kai liniklik uman karimbengbengan, 

  nimape’ nikai I milek Niko, Sa toro ndo’tuu tembone 

  lenas’ne senaane lalan lampangan nai.  
 

 

KJ. 287a  “KITA RUMAGESPE” 
 

    Kita rumagespe’, wia si Opo Empung, 

    Zei’kan si sero’an, pakasa mwinangun-Na, 

    Kamang tatambér-Na, zei’mo karekenan 

    Memo i wehe-Na , Rengan im puuna 
 

  2. S'Empung karondozan, Mahwéh’ makapaazen! 

           Mahlé'o-lé'osan, Witu ung ka-tou-touan, 

           U rara'téan-Na, Zéi'mo karékénan, 

           U sasawangan-Na,Kaselah ‘ngkahyaan! 

    Irakek S'Ama'ta, ‘zei’ siapa s'kasuat-Na! 

    Ama' wo S'Oki'-Na, karia ni Roh Lenas, 

    Sé Telu Esa ‘man, witi sorga lenas, 

    Kahwii wo ‘ntarékan,Takaz kauré-uré. 

NATS MAKAWALI (pahtoroenla wo u méipantik  witu u 

MTPJ kaapa tanu um pinéléng im bacaen witu ung Kaol) 
 

P    : U nas mengahkit ni kita im witu u raragésan kenu é 

niéndo witu u : 
 

P   : Katuari-katuari, méyémo kita kumantar ung kakantaren:  
 

MAHALEI AMPUNG A SININGKELA’ WO WOWOKA’ 

TATAMBÉR NI OPO EMPUNG (rumumez) 
 

P : Méyémo kita meroros un tou witu u saru-saruen Ni Opo 

Empungta, wo makaulit a léwo’anta wia ni Sia. 

Kita mengaléi :  
 

P+J :  Kumantar: 
 

P : Katuari-katuari, sa si tou wo nimangunla a singkela’, ni 

kita ém wéwéhan si toro mahwali  i mangé wia si Ama’, 

Si Yesus Kristus, si zéi’kan mahsanaweka. Wo ni Sia é 

méhé um palé’osan wana a singkéla’ta, taan zéi’kan 

uman a singkéla’ta, taan kangkasii a singkéla’ né tou wia 

ung kaayahan. Ma’émanola witu u Nuwu’ Lé’os kenu 

wo mahile-ilekanola witu u mahlé’o-lé’osan. 

 

PAKAULITAN UM PA’ÉMANAN (rumendai) 
 

P : Méyémo kita makaulit um pa’émananta kumiit um Pa-

kaulitan um Pa’émanan Rasuli: 
 

P+J : Ni aku é ma'éman  wia si Opo Empung, si Ama' mahka-

wasa si nimangun u langit wo un tana'.  

Wo wia Si Yesus Kristus Si Oki'-Na in esa, si ni 

méipenu’tul witu um paaz Ni Roh Lenas, nimatou wia si 

raraha Maria, si nimazeha-zéha wana am pahperentaan  

ni Pontius Pilatus, sinalib, nimaté wo méileweng, an 

tumumpa witu u sineyauan, witu un endo katelu, nimatou 

sumaup im wia sé tou nimatémo, a mangé witi 

kasendukan, a rumumez witu ung kasaru kakan ni Opo 

Empung, si Ama'-Na Mahkawasa wo witu mokan  Sia 

méyé i mémo tumotoz um pahwangunen ne tou ulit 

kaapa zei’kan se menou-noupé’ wo sé nimatemo. 

Ni aku é ma'éman wia si Roh Lenas; Um pahEmpungan 

né tou Ni Opo Empung; pahampungan a siningkela’,      

u ma kawongkéan sumaup né tou; wo ung katou-touan 

makaz kaure-ure, Ulit. 

 

UN UKUM  NI OPO EMPUNG (rumumez) 
 

P : Talingaena un ukum  ni OPO EMPUNG witu u Mat 

  22:37-40: “Mahpaa-paazla wia si Mahpiara, e ni kamu 

  peleng im wia ung kaayahan! Rumagesla wia si Opo 

  Empung karia u mahpaa-paaz, Meyemo witu u sinaru-

  Na karia ang kakantaren makapaazen! Totoz ing kata'uan 

  nioula, i si Mahpiara é Si Opo Empung; Ni Siamo si 

  nimangun wo makaanu ni kita, Tou-Na wo domba  

  pahtéizan-Na. Muntepé kumiite u lelengko'an-Na, witu u 

  lesaz-Na karia a lolooz, kumuala un tambér  wangko’ 

  wia Ni Sia wo loozenla u ngaran-Na! Pahpaan Si  

  Mahpiara e le’os, u raraatéan-Na én akaz ing kauré-uré, 

  wo Ni Sia én zéi’kan maliuz un taaz-Na  akaz im  

  pahpuyunan.” 
 

 

P+J : Kumantar: 
 

 

P : Kakantaren wiwingkot (Paduan Suara, Group vokal, So-

lo kaapa am walina) 

 

MENGALÉI, MACA UNG KAOL WO UM WOWOKA’ A 

NUWU’ NI OPO EMPUNG 
 

P : Si Opo Empung é menaté-natér sé katuari 
 

J :  Wo menaté-natér kangkasii niko 
 

P :  Mémo kita mengaléi:  
 

P :  Méyémo kita maca ung Kaol, kumiit witu u:  
 

P : In tarekan kita mahtata’u ung kalakoan um binacama 

 
 

MAHALI A RARAGÉS (rimumez wo kaapa mahlampang) 
 

P : Méyémo kita mahali a raragésta wia Si Opo Empung: 

  Karegas kita i mahalima a raragés, ni kita éng kumantar 

  ung kakantaren:  

PAKAULITAN UM PA’ÉMANAN                                             

NICEA KONSTANTINOPEL 

 

  Ni aku é ma’éman wia si  Empung, si Ama’ Mahkawasa, 

   si Nimangun u langit wo un tana’, Peleng ang kailekan 

   wo an zéi’kan kailekan. Wo wia si esa Empung,  

  Yesus  Kristus, Si Oki’ in esa Ni Opo Empung, Si         

  nimatou wia si Ama’ puunala im wana am pahlampangan 

  an endo, Si Empung ne Empung, si Sena’ nemahsena’, 

   si Empung Rondoz ne Empung Rondoz, Si nimatou, 

  zéi’kan winangun, totoz masuat karengan wo si  Ama’,   

  womengiite Ni Sia  péléng am péléng ém winangun; 

  Si witi kasendukan a meye pahpaan nikita in tou 

  wopahpaan i memiilot ni kita im wana an ukuman wana a 

  siningkela’, wo nimaéndo awak, witu um paaz ni Roh 

  Lenas, wia si raraha Maria, wo nimamuali tou, si sinalip 

  pahpaan ni kita wana ampahperentaan ni Pontius Pilatus,  

  si nimendan un zéha an ileweng; Si nimatou sumaup witu 

  un endo katelu; tanuwana a méipantik, a mangé witi 

  kasendukan, a ma rumumez witu ung kasaru kakan Ni 

  Ama’, wo méyé sumaup karia ung kawangko’an,  

  i métumotoz ulit kaapa zei’kan am pahwangunen  né tou 

  menou-noupé’ wo sé nimatemo; um Pahperentaan-Na én 

  zéi’kan mazei’. Ni aku é ma’éman wia Si Roh Lenas, 

  Si Empung wo mahwéhéme ung katou-touan, si niméyé 

  karia Ni Ama’ wo karia NiOki’,si memali-mali wo Si 

  Ama’ wo Si Oki’ im pahongko-ongkoten wo pahsigi’en 

  Si nimeheme u Nuwu’ Le’os a meipahkuame ne nabi, 

  Ni aku é ma’éman witu um pahsungku-sungkulan ne tou 

  Ni Opo Empung U lenas, pahesaan  wo rasuli.  

  Ni aku é makaulit u sarani ém pahampungan  

   a siningkela’,  Ni aku é ma’ento’ ung katouan sumaup né 

  tou ni matemowo ungkatou-touan in endo mahmurimé. 

  Ulit. 

 PAKAULITAN UM PA’ÉMANAN RASULI 

 

Ni aku é ma’éman  wia Si Opo Empung, Si Ama’ mahkawasa si 

nimangun u langit wo un tana’. Wo wia Si Yesus Kristus Si Oki’-

Na in esa, si niméipenu’tul witu um paaz Ni Roh Lenas, nimatou 

wia si raraha Maria, si nimendan un zéha wana am pahperentaan 

ni Pontius Pilatus, sinalib, nimaté wo mé ileweng, an tumumpa 

witu u sinayauan, witu un endo katelu, nimatou sumaup im wia sé 

tou nimailango, a mangé witi kasendukan, a rumumez witu ung 

kakan Ni Opo Empung, Si Ama'-Na mahkawasa wo witu mokan 

wo Sia méyé i mémo tumotoz ulit kaapa zei’kan um pahwangu-

nen né tou menou-noupé’ wo sé nimatemo. Ni aku é ma’éman wia 

Si Roh Lenas; Um pahesaan né tou tou ma’eman Si Opo Empung; 

pahampungan a singkela’, ung katouan sumaup né tou; wo ung 

katou-touan akaz ing kaure-ure, Ulit. 

MENGALÉI (rumumez) 
 

P : Si Opo Empung é menaté-natér sé katuari. 
 

J :  Wo menaté-natér kangkasii niko. 
 

P : Méimo kita mengaléi: 

 

P+J : Ama' Nai Witi Kasendukan 
 

Ama' nai witi kasendukan, u ngaran-Nu é lenasen, ung  

kakolanoan-Nu, e meyé um paaz-Mu u mamuali im wia 

um wawo un tana' tanu im witi kasendukan, wéhané  tik-

ohon kai in endo i nania, wo ampungané a siningkéla' 

nai, tanu kangkasii ni kai in toro méhé ampung wia si 

kasuat tou si simingkéla'la wia ni kai; Wo tia' iwali-wali 

kai witu um pema'wa'an, taan iwa'ka-wa'kat kai im wia 

siléwo'. Pahpaan Ni Ko si makaanu un Pahperentaan wo 

ung kawasa wo ung karondozan akaz ing kauré-uré. 

Amin 

 

KAKANTAREN I SUMAMPET (rumendai) 
 

P+J : Kumantar: 

 

KAMANG (rumendai) 
 

P : Sungkulene ung kamang Ni Opo Empung wo mangémo 

karia ung kale’osan; 

Si Opo Empung é méhé ung kamang, wo mahteru-terung 

  wia ni kamu.Ung gio Ni Opo Empung é sumena'mé wo 

  méhémé ung raraatéan wia ni kamu;    

  Karengan ung gio-Na én isaru-Na mé wia ni kamu wo 

  méhémé ung kaluasan u nate. 

 

J :  1    7   6 .5 .    1    7   6 .5 .    3   1   4  3   2 ...1..0     

  A  -         min,  A    -       min,   A     -              min. 

TUTU’TUL PAHPENGALÉAN DUMINGGU                            

KAZUA 
 

 
 

KUMATARE 
 

KAWANGKO’ NI OPO EMPUNG    (rumendai) 
 

Penatua kaapa Syamas: 
 

Méyémo, loozenla Si Opo Empung 

é ni kamu péléng sé ata-Na, 

sé méyé i lumooz wo sumigi’  Si Opo Empung witu um 

walé Na im wengi. 

Iayatla u lengenmu witi tampa pahwéha-wéhan Ni Opo 

Empung wo loozenla Ni Sia! 

Mengalé-ngaléi uman Si Opo Empung si nimangun u 

langit woung kaayahan e méhémé ung kamang wia ni ko 

um witi Sion a méyé. ( Mazmur 134) 
 

  Méyémo kita lumooz wo sumigi’ wia  Si Mahpiara, Si 

  Opo Empungta, karia ung kakantaren:  
     

 

TATAWAH I MENGALÉI (rumendai) 
 

P :  Katuari-katuari iraraaté Ni Opo Empung, méyémo kita 

  mongkot wo sumigi’ si Mahpiara si nimangun ni kita. 
 

J : Pahpaan ni sia mo si Opo Empung, wo ni kitamo sé 

pahpiaran-Na wo ni kita én tanu sé sanaréwok domba 

pahtéizan-Na.(Maz. 95: 6, 7a) 

 
 

MENGALÉI I SUMIGI’ SI OPO EMPUNG (rumendai) 
 

P : Méyémo kita mengaléi: 

Méyémo wia ni kai oh Opo Empung, tanu kangkasii ni 

kai i niméyé wia Ni Ko. 
 

J : Ni Ko mo si mahkelu-kelung wo mahwéhé ung ketez 

  wia ni kai akaz ing kauré-uré, 
 

P :  Kumantar: 

PANGINALÉIEN AMA’ NAI  

  

Ama' nai witi kasendukan, u ngaran-Nu é lenasen, ung  

kakolanoan-Nu, e meyé um paaz-Mu u mamuali im wia 

um wawo un tana' tanu im witi kasendukan, wéhané  tik-

ohon kai in endo i nania, wo ampungané a siningkéla' nai, 

tanu kangkasii ni kai in toro méhé ampung wia si kasuat 

tou si simingkéla'la wia ni kai; Wo tia' iwali-wali kai witu 

um pema'wa'an, taan iwa'ka-wa'kat kai im wia siléwo'. 

Pahpaan Ni Ko si makaanu un kakolanoanNu wo ung   

kawasa wo ung karondozan akaz ing kauré-uré. Amin 

P : Ipapaayopé’la u sisigi’an wia sé: (toro ikuama a ngaran né 

léwo’ pendanen, sé tu’a mo, wo sé walina sé wangun ip-

engaléi). 
 

P : Wo sungkulené ung kamang Ni Opo Empung: 

  Kamang rara'téan Ni Yesus Kristus Mahpiarata, wo u ra-

ra'téan Ni Opo Empung, wo um pahwali-walian wo Si 

Roh Lenas é menaté-natér sé katuari péléng. 

 

P+J : 1    7   6 .5 .    1    7   6 .5 .    3   1   4  3   2 ...1..0     

  A  -         min,  A    -       min,   A     -              min. 

 

 

MAPENES PELENG  

MAHALÉI AMPUNGAN WANA A SINGKELA’  (rumuez) 
 

P : A singkela’ en ipakaulitku  wia Si Opo Empung wo ang 

  kasumala’anku én zéi’kan iwuniku, 
 

J : Ni aku éng kumua: “Ni aku én ulit-ulit mapata’u a  

  singkela’wia Si Opo Empung wo ni aku én ampungan-Na 

  im wana a siningkéla’ pahwangunenku.” 
 

P : Méyémo kita ulit-ulit kumua a siningkéla’am  pemangu-

  mangunenta:  
 

    “Opo Empung mahkawasa, Si meripu’ umane i méhé 

   ampung wia si tou mene’sela a singkéla’ nimualina,  

  wo paazo i mawuri wia Ni Ko, in tarékan é leke-lekepeno 

  ndootuumé un taaz witu ung kamang meitamber-Mu itii 

  witu un até né tou mene’selo a singkéla’winangunna.  

  Zei’enomé péléng a singkéla’ winangun nai wo weresiné 

  un até nai karia um pinatéan ni Yesus Kristus, Empung  

  nai. Wo piara-piarané kai im witu u mahlé’o-lé’osan wo 

   mahpaa-paaz uman witu un tou-touan le’os, wo akaz ing 

  kauré-uré ni kai en toro rumaraaté Ni Ko wo mamaayang 

  wia Ni Ko witu u ngaran Ni Opo Empung, Si Oki’ wo Si 

  Roh Lenas, Ulit. 
 

P+J : Kumantar:   

 
 

AN TATAMBÉR MEITAAZ NI OPO EMPUNG 
 

P : “Sa kita kumuala i ni kita én zéi'kan siapa 

singkéla’pinahwangun wia Si Empung, ni kita é 

mahtowomo im witu un touta in esa, wo ung kaulitan én 

zéi'kan siapa im wia ni kita. Sa kita mahaleila ampung a 

singkela’ta wia si Empung, ni Sia én ezen im witu un taaz

-Na wo zéi'kan mahsanaweka, akaz a singkéla’ 

pinawangunta wia ni Empung én zéi'en-Na wo ni kita ém 

weresin-Na im wana a léwo'.” (I Yoh 1:8,9) 
 

P+J : Kumantar:  

 

A LOLOOZ (rumendai) 
 

P : In tarékan é loozenla wo sigi’enla Si Opo, Empungta 
 

J : wo loozenla u ngaran-Na rumaké-rakék! 

P : Kumuala u makaséwia si Opo Empung, pahpaan Si Lé’os 

uman 
 

J :  Ya totoz ulit un taaz raraatéan-Na én akaz ing kauré-uré! 
 

P : Méyémo kita mahsawe-sawelan i maca u    

  Maz. 135:1-4,  19-21  
 

P : Haleluya! Loozenla u ngaran Ni Opo Empung 
 

J    loozenla, é kamu in aatu-Na 
 

P : É kamu  sé méye lumooz wo sumigi’ wia um walé Ni 

Opo Empung 
 

J : Witu um peraragésan wia um walé Ni Opo Empung! 
 

P : Loozen la Si Opo Empung, pahpaan Si Opo Empung é 

lé’os uman, 
 

J : kumantarla witu u ngaran-Na, pahpaan u ngaran-Na é 

makaleloen! 
 

P : Pahpaan Si Opo Empung é niméléngo si Yakub 
 

J :  Israel é nimaéndo anu-Na totoz iraraaté-Na 
 

P :  É kamu i suzu ni Israel, loozenla Si Opo Empung! 
 

J : É kamu i suzu ni Harun, loozenla Si Opo Empung! 
 

P : É kamu i suzu ni Lewi, loozenla Si Opo Empung! 
 

J : É kamu péléng se maindé’ Si Opo Empung, loozenla Si 

Opo Empung! 
 

P+J : Pahloozenla Si Opo Empung witi Sion a méyé, si   

mahwiti-witi Yerusalem! Haleluya! 
 

P+J : Kumantar : 

 

MACA UNG KAOL (rumumez) 
 

P : Méyémo kita mengaléi:  
 

P : Talingana u Nuwu’ Lé’os Ni Opo Empung:  
 

P : Si Opo Empung éng kumamang un Tutuzu’-Na Lenas 

  binacama, Ulit. 
 

 

P+J : Kakantaren wiwingkot:   

RARAGÉS WO MENGALÉI 
 

P : Méyémo kita méhé a raragésta. 
 

P+J : Kakantaren i mahali a raragés:  
 

P : Méyémo kita mengaléi: 

Tumoro a raragés, 

Tumoro u makapulu’ lé’os 

Tumoro am pemandungen 

Tumoro sé tonaas um wanua. 
 

P+J : Pengaléien Ama’ Nai. 

 

Ama' nai witi kasendukan, u ngaran-Nu é lenasen, ung  

kakolanoan-Nu, e meyé um paaz-Mu u mamuali im wia 

um wawo un tana' tanu im witi kasendukan, wéhané  tiko-

hon kai in endo i nania, wo ampungané a siningkéla' nai, 

tanu kangkasii ni kai in toro méhé ampung wia si kasuat 

tou si simingkéla'la wia ni kai; Wo tia' iwali-wali kai witu 

um pema'wa'an, taan iwa'ka-wa'kat kai im wia siléwo'. 

Pahpaan Ni Ko si makaanu un kakolanoanNu wo ung   

kawasa wo ung karondozan akaz ing kauré-uré. Amin 

 

KAKANTAREN I SUMAMPET (rumendai) 
 

P+J : Kumantar:  

 

KAMANG I SUMAMPET(rumendai) 
 

P : Katuari-katuari, gena-genangenla a sésésa né aatu Ni 

Yesus tanu ang kenu: “Taan ni kamu, katuari-katuariku é 

mata'umo ni ana. Ni itumo mile-ilek, taa ni kamu towoan 

umanla né tou zéi'kan ulit itii makaz ni kamu ikalulu 

pahpaan an tutuzu' towo itii. Wo kasii ni kamu én zéi'kan 

ikasoro'mé im wana ang kaulitan itii. Ni itumo, ni kamu é 

mahtututu'la wo ni kamu mé'an u raraatéan a mé 

ipapaileko Ni Opo Empung Si nimilote ni kita witu 

nukuman wana a singkela’, Si Yesus Kristus. Wo 

mahtututu' kasii wo ni kamu totoz mata'ula Ni Sia. Sigi’ 

wo u looz ém wia uman Ni Sia, in tarékan makaz ing 

kauré-uré. Amin. (2 Pet 3:17,18) 

  Kura ung genangta wia Si Mahpiara Opo Empungta?

  Totoz uli-ulit kita i rumaraaté Ni Sia wo am          

  winangun-Na? Wo kura ung genangta im wia si kasuat 

  tou? Totoz uli-ulit kita i rumaraaté si tou kasuatta? 
 

J : Wangun nikai i makaulit, i makalakez nikai é  

  mahwangun an zéi’kan ikapaaz nai, u léwo’, wo  

  makalakez nikai én zéi’kan mangun un ikapaz nai,            

  u lé’os. 
 

P : Ni itumo méyémo kita meroros un touta witu u sinaru ni 

  Opo Empungta, wo mahalei ampung a siningkela’ta  wia 

  ni Sia. 
 

  Kita mengaléi :  
 

P : Opo Empung, talingana! 
 

J : Opo Empung, ampungané! 

 
 

P+J : Amin. 

 

(peleng  mapenes) 

 

P : Si Mahpiara en Opo Empung si paaz mahwéhé ung kaam

  pungan, lé’os wo rumaraaté, lé’os genang wo meméhé-

  méhémé u raraatéan-Na! (Neh. 9:17) 
 

J       :  Ni itumo, méyémo kita lumooz u ngaran-Na. 
 

P+J : Kumantar ung kakantaren : 

 

P : Loozenla si Opo Empung akazing kauré-uré wo lélé’enla 

  a singkela’. Amin. 

 

NUWU’ NI OPO EMPUNG (rumumez) 
 

P : Méyémo kita mengaléi:  
 

P : Méyémo kita maca ung Kaol :  
 

P+J : Kumantar:  

 

WOWOKA’ 
 

Kakantaren wiwingkot : 

PAKAULITAN UM PA’ÉMANAN (rumendai) 
 

P : Opo Empung, awe-awesan ndootu’mé um   

  pa’émanan nai. 
 

 

J      :  Wo ung kaulitan-Nu én toro méhémé  kaena’an  

  wia ni kai. 
 

P+J : Makaulit Um Pa’émanan Rasuli: 

  Ni aku é ma'éman  wia si Opo Empung, si Ama' mahka-

wasa si nimangun u langit wo un tana'. 

Wo wia Si Yesus Kristus Si Oki'-Na in esa, si ni 

méipenu’tul witu um paaz Ni Roh Lenas, nimatou wia si 

raraha Maria, si nimazeha-zéha wana am pahperentaan  

ni Pontius Pilatus, sinalib, nimaté wo méileweng, an 

tumumpa witu u sineyauan, witu un endo katelu, nimatou 

sumaup im wia sé tou nimatémo, a mangé witi 

kasendukan, a rumumez witu ung kasaru kakan ni Opo 

Empung, si Ama'-Na Mahkawasa wo witu mokan  Sia 

méyé i mémo tumotoz um pahwangunen ne tou ulit kaapa 

zei’kan se menou-noupé’ wo sé nimatemo. 

Ni aku é ma'éman wia si Roh Lenas; Um pahEmpungan 

né tou Ni Opo Empung; pahampungan a siningkela’, u 

ma kawongkéan sumaup né tou; wo ung katou-touan 

makaz kaure-ure, Ulit. 

 

MENGALÉI (rumumez) 
 

P : Méyémo kita mengaléi:  
 

(muriana um pengaléian: Ama’ Nai Witi Kasendukan) 

 
 

P+J : Ama’ Nai Witi Kasendukan 
 

Ama' nai witi kasendukan, u ngaran-Nu é lenasen, ung  

kakolanoan-Nu, e meyé um paaz-Mu u mamuali im wia 

um wawo un tana' tanu im witi kasendukan, wéhané         

tikohon kai in endo i nania, wo ampungané a siningkéla' 

nai, tanu kangkasii ni kai in toro méhé ampung wia si 

kasuat tou si simingkéla'la wia ni kai; Wo tia' iwali-wali 

kai witu um pema'wa'an, taan iwa'ka-wa'kat kai im wia 

siléwo'. Pahpaan Ni Ko si makaanu un Pahperentaan wo 

ung kawasa wo ung karondozan akaz ing kauré-uré. Ulit 

 
 

WOWOKA’  

Kakantaren susungkul (kaapa Paduan suara, Group Vokal, Solo, 

Duet) 
 

MAHALI UM RARAGÉS 
 

P : Méyémo kita mahali um reragés wia si Opo Empungta. 
 

P+J : Kumantar:  

 

MENGALÉI TUMORO A MEIWEHE KAKANTAREN I 

SUMAMPET (rumendai) 
 

P+J : Kumantar:  

 

KAMANG  
 

P : Kamang raraatéan Ni Yesus Kristus Empung-ta, wo u 

raraatéan ni Opo Empung, wo um pahesa-esaan karia ni 

Roh Lenas é memali-mali karia ne katuari péléng. 

 
 

J : 1    7   6 .5 .    1    7   6 .5 .    3   1   4  3   2 ...1..0     

  A  -         min,  A    -       min,   A     -              min. 

 

 
 

PELENG  MAPENES 

TUTU’TUL PAHPENGALÉAN DUMINGGU                           

KAEPAT 
 

 

 

ORAS I MIMEK 
  

 Penatua kaapa Syamas:Méyémo wo rumendaié, popontamo 

 u raragésanta karia ung kakantaren:  

 

KUMATARE U PENGALÉAN  
 

P : U pengaléanta kenu é mengiit um pinéléngla i saunan  in 

  téntii:  

  Pahwaliano usaunan itii ni aku niméléng nas mengahkit 

  witu umeipantik in téntii:  
 

P :  Kita mengaléi:  
 

P+J : Kumantar:  

. 
 

MAHALEI AMPUNG A SININGKELA’WO UNG 

KAAMPUNGAN (rumumez) 
 

P : Puunala kita i maca ung Kaol wo karia   

  i mahpapasungkul u ngaran tutuuz u : raragésan wo  ung 

  kékéta’, méyémo kita milek ung katou touanta mengiité 

  un tutuzu’ ni Opo Empung witu ung Kaol.  

  Si Yesus éng kimua in téntii, “Ang kua en Yesus wia ni 

  sia, un totoz ipahpuu-puuna é “Iraraatéla si Opo Empung, 

  si Empung mu karia pakasa un atému, karia pakasa ni 

  rohmu wo karia pakasa ung gena-genangennu wo  

  rumaraaté Sia lumousé u  raraatéan niou wana  am  

  péléngan ikararaaté niou wo mahwangun péléng a mé 

  iatu-Na.  

  Niitu un tinotoz ipahpuu-puuna wo kataré-taré. Wo un 

  tinotoz kazua u masuat wo ni itu, ni kamu én totoz i  

  rumaraatéla si kasuatmu tou tanu kamu i rumaraaté un 

  toumu in esa. Witu un tinotoz zua kenumo un tino'tolan 

  péléng an tinotoz witu un Torat wo an tutuzu' né nabi'.”

   (Mat 22: 37 – 40) 

  um wawo un tana' tanu im witi kasendukan, wéhané  

  tikohon kai in endo i nania, wo ampungané a siningkéla' 

  nai, tanu kangkasii ni kai in toro méhé ampung wia si 

  kasuat tou si simingkéla'la wia ni kai; Wo tia' iwali-wali 

  kai witu um pema'wa'an, taan iwa'ka-wa'kat kai im wia 

  siléwo'. Pahpaan Ni Ko si makaanu un kakolanoanNu wo 

  ung kawasa wo ung karondozan akaz ing kauré-uré.  

  Amin 
 

 

P+J : Pahpaan Ni Ko mo si makaanu , ung kawasa sigi’ wo 

looz akaz ing kauré-uré. Amin. 

 

KAKANTAREN I SUMAMPET (rumendai) 
 

P : Méyémo kita kumantar ung kakantaren:  

 

SIGI’ WO UNG KAMANG 
 

P : Ipapaayopé’la u sisigi’an wia sé tou Ni Opo Empung  

witu u ngaran Ni Yesus Kristus. 
 

P : Mengalé-ngaléi uman ung kamang méitambér ni Opo 

Empung wo ung kaluasan witu un até é memali-mali ka-

ria ni kamu peleng. 

 

P+J :  do = C 

  1    7   6 .5 .    1    7   6 .5 .    3   1   4  3   2 ...1..0     

  A  -         min,  A    -       min,   A     -              min. 

 

 

MAKASA I MAPENES 

 

 

 

 

 

 

 

 

 

 

15 

 

TUTU’TUL PAHPENGALÉAN DUMINGGU                           

KATELU 

 

 

 

KAKANTAREN I MUNTEP  
 

Penatua/Syamas: 

Katuari-katuari,rumendaiome, meyemo popontamu                   

  u pengaliénta kenu karia ing  kumantar:  

 

TUTULUSAN (rumendai) 
 

P : U sasawang wia ni kita ém witu u ngaran Ni Opo 

Empung, si nimangun u langit wo un tana’  Si totoz ezen 

makaz ing kauré-uré  wo zéi’kan kawisa in  timula’u am 

pinaayang u lengen-Na. Ulit. 

  

SIGI’  
 

P : Ung kamang wo u mahlé’o-lé’osan wia Si Opo 

Empungta, wo um wia Si Yesus Kristus é menaté-natér ni 

kamu. 
 

J : Amin. 
 

NAS AAHKIT 
 

P : Nas mengahkit: (tanu um witu u MTPJ) 
 

MAHALEI AMPUNG  A SININGKELA’ WO UM 

WOWOKA’ TUMORO AN TATAMBÉR NI OPO 

EMPUNG (rumumez) 
 

P : Méyémo kita meroros un touta witu u saru-saruen ni Opo 

  Empungta wo mahalei ampung  a singkéla’ta wia ni Sia. 

  Kita menginaléi :  
 

P+J : Kumantar : 
   

P : In ipengangatu ni Yesus Kristus, ni kai émapata’u 

unampungan im wana a singkéla’ né tou sé karia ung 

genang lé’os é nimahaléila ampung a siningkéla’ néra 

 witu usinaru Ni Opo Empung. U nas pinantikan ung 

kamang Ni Opo Empung, ém  witu u 2 Kor 5:21: “Si 

Kristus én zéi’kan nimahwangu-wangunla a singkéla’, 

taan winangun ni Opo Empung, si Kristus masaan a 

singkéla’ winangunta. Téntu um winangun ni Opo 

Empung wia si Kristus, wo séi uman si ma’éman wia si 

Kristus, si tou itii én éndon ulit ni Opo Empung im witu u 

sinaru-Na..” 
 

P+J : Kumantar : 

 

MENGINALÉI I MACA UNG KAOL WO UM WOWOKA’ 

A NUWU’ NI OPO EMPUNG  
 

P : Si Opo Empung é menaté-natér sé katuari. 
 

J : Wo menaté-natér kangkasii ni ko. 
 

P : Méyémo kita menginaléi :  

 

MACA UNG KAOL  
 

P : Méyémo kita maca ung Kaol:  

  Ni itumo un Tutuzu Ni Opo Empung. 
 

P+J : Kumantar:  

 

PAKAULITAN UM PA’ÉMANAN (rumendai) 
 

P : Méyémo kita makaulit um pa’émananta. 
 

P+J :  Pakaulitan um Pa’émanan Nicea-Konstantinopel. 

 

   Ni aku é ma’éman wia si  Empung, si Ama’ Mahkawasa, 

   si Nimangun u langit wo un tana’, Peleng ang kailekan 

   wo an zéi’kan kailekan. Wo wia si esa Empung,  

  Yesus  Kristus, Si Oki’ in esa Ni Opo Empung, Si         

  nimatou wia si Ama’ puunala im wana am pahlampangan 

  an endo, Si Empung ne Empung, si Sena’ nemahsena’, 

   si Empung Rondoz ne Empung Rondoz, Si nimatou, 

  zéi’kan winangun, totoz masuat karengan wo si  Ama’,   

  womengiite Ni Sia  péléng am péléng ém winangun; 

  Si witi kasendukan a meye pahpaan nikita in tou 

  wopahpaan i memiilot ni kita im wana an ukuman wana a 

  siningkela’, wo nimaéndo awak, witu um paaz ni Roh 

  Lenas, wia si raraha Maria, wo nimamuali tou, si sinalip 

  pahpaan ni kita wana ampahperentaan ni Pontius Pilatus,  

  si nimendan un zéha an ileweng; Si nimatou sumaup witu 

  un endo katelu; tanuwana a méipantik, a mangé witi 

  kasendukan, a ma rumumez witu ung kasaru kakan Ni 

  Ama’, wo méyé sumaup karia ung kawangko’an,  

  i métumotoz ulit kaapa zei’kan am pahwangunen  né tou 

  menou-noupé’ wo sé nimatemo; um Pahperentaan-Na én 

  zéi’kan mazei’. Ni aku é ma’éman wia Si Roh Lenas, 

  Si Empung wo mahwéhéme ung katou-touan, si niméyé 

  karia Ni Ama’ wo karia NiOki’,si memali-mali wo Si 

  Ama’ wo Si Oki’ im pahongko-ongkoten wo pahsigi’en 

  Si nimeheme u Nuwu’ Le’os a meipahkuame ne nabi, 

  Ni aku é ma’éman witu um pahsungku-sungkulan ne tou 

  Ni Opo Empung U lenas, pahesaan  wo rasuli.  

  Ni aku é makaulit u sarani ém pahampungan  

   a siningkela’,  Ni aku é ma’ento’ ung katouan sumaup né 

  tou ni matemowo ungkatou-touan in endo mahmurimé. 

  Ulit. 

 
 

MAHTAAT’U UNG KALAKOAN BINACAMA 
 

P : Nas saunan: 
 

P : Wowoka’ 
 

J : Kakantaren wiwingkot (Paduan suara, Grup  vokal, Solo, 

  Duet) 

 

RARAGÉS 
 

P : Méyémo kita mahali um reragésta, wia Si Opo Empung. 
 

P+J : Kakantaren i mahragés:  

 

MENGALÉI  
 

P : Méyémo kita menginaléi: 

Tumoro a raragés 

Kumua un tambér wangko’ 

Tumoro am pemandungen 

Doa Bapa Kami 
 

P : Ama' nai witi kasendukan, u ngaran-Nu é lenasen, ung  

  kakolanoan-Nu, e meyé um paaz-Mu u mamuali im wia 


